ԱՄՓՈՓԱԹԵՐԹ
«ԵՐԿՐՈՐԴ ԿԱՄ ԵՐՐՈՐԴ ՏԵՍԱԿԻ ՎԿԱՅԱԿԱՆԻ ՏՐԱՄԱԴՐՄԱՄԲ ԼԻԱԶՈՐՎԱԾ ՏՆՏԵՍԱԿԱՆ ՕՊԵՐԱՏՈՐՆԵՐԻ ՌԵԵՍՏՐՈՒՄ ԸՆԴԳՐԿՎԵԼՈՒՆ ՀԱՎԱԿՆՈՂ ԻՐԱՎԱԲԱՆԱԿԱՆ ԱՆՁԻ ԿԱՌՈՒՅՑՆԵՐԻ, ՇԻՆՈՒԹՅՈՒՆՆԵՐԻ (ՇԻՆՈՒԹՅՈՒՆՆԵՐԻ ՄԱՍԵՐԻ) ԵՎ (ԿԱՄ) ԲԱՑ ՀՐԱՊԱՐԱԿՆԵՐԻ (ԲԱՑ ՀՐԱՊԱՐԱԿՆԵՐԻ ՄԱՍԵՐԻ) ՏԵՂԱԿԱՅՄԱՆԸ, ՍԱՐՔԱՎՈՐՎԱԾՈՒԹՅԱՆԸ, ՄԱԿԵՐԵՍՆԵՐԻՆ ՆԵՐԿԱՅԱՑՎՈՂ ՊԱՀԱՆՋՆԵՐԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ
	1. Հայաստանի Հանրապետության ֆինանսների նախարարություն
	24.05.2024թ.

	
	01/2-1/10638-2024

	Ս.թ. մայիսի 10-ի Ձեր թիվ 01/3-2/28945-2024 գրությամբ ներկայացված՝ Երկրորդ կամ երրորդ տեսակի վկայականի տրամադրմամբ լիազորված տնտեսական օպերատորների ռեեստրում ընդգրկվելուն հավակնող իրավաբանական անձի կառույցների, շինությունների (շինությունների մասերի) և (կամ) բաց հրապարակների (բաց հրապարակների մասերի) տեղակայմանը, սարքավորվածությանը, մակերեսներին ներկայացվող պահանջները սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը։
Նախագծով նախատեսվում է սահմանել երկրորդ կամ երրորդ տեսակի վկայականի տրամադրմամբ լիազորված տնտեսական օպերատորների ռեեստրում ընդգրկվելուն հավակնող իրավաբանական անձի կառույցներին, շինություններին (շինությունների մասերին) և (կամ) բաց հրապարակներին (բաց հրապարակների մասերին) ներկայացվող լրացուցիչ պահանջներ:
Նախագծի նախաբանում հղում է կատարվում «Մաքսային կարգավորման մասին» ՀՀ օրենքի (այսուհետ՝ Օրենք) 338-րդ հոդվածի 6-րդ մասին և Եվրասիական տնտեսական հանձնաժողովի 2017 թվականի նոյեմբերի 3-ի թիվ 131 որոշմանը (այսուհետ՝ Որոշում)։ Օրենքի 338-րդ հոդվածի 6-րդ մասով սահմանված է, որ մաքսային միության շրջանակում կնքված միջազգային պայմանագրերով և ԵՏՄ հանձնաժողովի ընդունած իրավական ակտերով ՀՀ ազգային օրենսդրությանը վերապահված լիազորությունների կիրարկման նպատակով կառավարությունը կարող է ընդունել որոշումներ։
Այս առումով, հայտնում ենք, որ Որոշմամբ Նախագծով կարգավորվող հարաբերությունների մասով ԵԱՏՄ անդամ պետությունների օրենսդրությանը վերապահված՝ կարգավորման ենթակա հարաբերություններ նախատեսված չեն։
Մյուս կողմից, հայտնում ենք նաև, որ Որոշմամբ արդեն իսկ սահմանված են լիազորված տնտեսական օպերատորների ռեեստրում ընդգրկվելուն հավակնող իրավաբանական անձի կառույցների, շինությունների (շինությունների մասերի) և (կամ) բաց հրապարակների (բաց հրապարակների մասերի) տեղակայմանը, սարքավորվածությանը, մակերեսներին ներկայացվող պահանջները, իսկ լրացուցիչ պահանջներ սահմանելը լրացուցիչ հիմնավորման կարիք ունի։
	1. Ընդունվել է։ Նախագծի նախաբանում կատարվել է լրացում։
2. Եվրասիական տնտեսական հանձնաժողովի կոլեգիայի 03.10.2023թ. N 131 որոշմամբ հաստատված պահանջների 2-րդ կետի մասնավորապես «б», «е» և «л» ենթակետերով սահմանված պահանջների պահպանվածության ստուգման ընթացքում նշված պահանջների հստակեցման, ինչպես նաև լիազորված տնտեսական օպերատորների փակ տարածքների չափերի սահմանման անհրաժեշտությունից ելնելով Նախագծով սահմանվել են վերը նշված պահանջները հստակեցնող լրացուցիչ պահանջներ։

	2. Հայաստանի Հանրապետության էկոնոմիկայի նախարարություն
	22.05.2024թ.

	
	01/9925-2024

	Ի պատասխան սույն թվականի մայիսի 10-ի Ձեր N 01/3-2/29011-2024 գրության՝ հայտնում ենք, որ Երկրորդ կամ երրորդ տեսակի վկայականի տրամադրմամբ լիազորված տնտեսական օպերատորների ռեեստրում ընդգրկվելուն հավակնող իրավաբանական անձի կառույցների, շինությունների (շինությունների մասերի) և (կամ) բաց հրապարակների (բաց հրապարակների մասերի) տեղակայմանը, սարքավորվածությանը, մակերեսներին ներկայացվող պահանջները սահմանելու մասին Հայաստանի Հանրապետության կառավարության որոշման նախագծի վերաբերյալ առաջարկություններ չկան։
Միաժամանակ տեղեկացնում ենք, որ «Չափումների միասնականության ապահովման մասին» օրենքի 6-րդ հոդվածի 3-րդ մասի համաձայն՝ օրենսդրական չափագիտության ենթակա ոլորտներում կիրառվող չափման միջոցները (տվյալ դեպքում՝ կշռման սարքավորումները) պետք է համապատասխանեն օրենսդրությամբ սահմանված պահանջներին:
	Ընդունվել է: Նախագծում կատարվել է համապատասխան լրացում։

	3. Հայաստանի Հանրապետության արդարադատության նախարարություն
	20.06.2024թ.

	
	/27.0.01/24418-2024

	1.	«Երկրորդ կամ երրորդ տեսակի վկայականի տրամադրմամբ լիազորված տնտեսական օպերատորների ռեեստրում ընդգրկվելուն հավակնող իրավաբանական անձի կառույցների, շինությունների (շինությունների մասերի) և (կամ) բաց հրապարակների (բաց հրապարակների մասերի) տեղակայմանը, սարքավորվածությանը, մակերեսներին ներկայացվող պահանջները սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում «03.10.2017թ.» թվերն անհրաժեշտ է փոխարինել «2017 թվականի հոկտեմբերի 3-ի» բառերով՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 5-րդ մասի պահանջը, որի համաձայն՝ նորմատիվ իրավական ակտում տարեթիվը և ամսաթիվը գրվում են թվերով, իսկ ամիսը` տառերով: «Թվական» բառը և դրա հոլովաձևերը գրվում են ամբողջությամբ: Նույն դիտողությունը վերաբերում է նաև Նախագծի 1-ին կետին:
2.	Նախագծի 3-րդ կետում «հրապարակմանը հաջորդող» բառերն անհրաժեշտ է փոխարինել «հրապարակման օրվան հաջորդող» բառերով՝ հաշվի առնելով «Նորմատիվ իրավական ակտերի մասին» օրենքի 23-րդ հոդվածի 5-րդ մասի կարգավորումը:
	[bookmark: _GoBack]Ընդունվել է: Նախագծում կատարվել են համապատասխան փոփոխություններ։



